1. fundur stjórnar S.Í. miðvikudag 30.4.03. kl. 18.05

Mætt: Stefán, Ásdís, Helgi, Bragi, Þorfinnur, Haraldur Baldursson, Páll, Ríkharður

1. Bréf og tilkynningar. Rætt um vefmál en fyrir liggur tilboð í vefumsýslukerfi. Ríkharður, Páll og Daði Örn skipaðir í nefnd til að þarfagreina vefmál sambandsins.

2. Verkaskipting stjórnar. Skipað var í embætti og nefndir í stjórn S.Í. svohljóðandi:

Varaforseti: Guðfríður Lilja Grétarsdóttir

Gjaldkeri: Bragi Kristjánsson

Ritari: Ríkharður Sveinsson

Skákritari: Haraldur Blöndal

Meðstjórnendur: Haraldur Baldursson

Helgi Ólafsson

Skákmótanefnd: Ríkharður Sveinsson formaður, Gunnar Björnsson, Sigurbjörn Björnsson, Haraldur Baldursson og Páll Sigurðsson.

Kvennaskáknefnd: Helgi Ólafsson formaður, Guðfríður Lilja Grétarsdóttir, Harpa Ingólfsdóttir.

Æskulýðsnefnd: Haraldur Baldursson formaður, Helgi Ólafsson, Arngrímur Gunnhallsson, Torfi Leósson, Páll Sigurðsson, Vigfús Ö. Vigfússon.

Landsmótsstjóri: Haraldur Baldursson

Mótsstjórn Íslandsmóts skákfélaga: Þorsteinn Þorsteinsson, Jón Rögnvaldsson, Þráinn Guðmundsson. Varam. Einar S. Einarsson.

Framkvæmdanefnd

Íslandsmóts skák-

félaga: Ólafur Ásgrímsson formaður, Ásdís Bragadóttir, Birgir Sigurðsson, Bragi Kristjánsson, Haraldur Blöndal, Páll Sigurðsson, Andri Hrólfsson, Kristján Örn Elíasson.

Fastafulltrúi hjá

FIDE: Einar S. Einarsson

FIDE fulltrúi

kvenna: Guðfríður Lilja Grétarsdóttir

FIDE fulltrúi

unglinga: Haraldur Baldursson

Fulltrúi í stjórn

Skáksambands

Norðurlanda: Einar S. Einarsson

Til vara: Stefán Baldursson

Skákstiganefnd: Ríkharður Sveinsson formaður, Gunnar Björnsson, Björn Jónsson, Halldór Grétar Einarsson.

Skákminjanefnd: Þráinn Guðmundsson formaður, Birgir Sigurðsson, Bragi Halldórsson.

Atskáknefnd: Helgi Ólafsson formaður, Áskell Örn Kárason, Hermann Gunnarsson.

Ritstjórn Tímaritsins

Skákar: Þráinn Guðmundsson, Áskell Örn Kárason, Bragi Kristjánsson, Arnar E. Gunnarsson, Páll A. Þórarinsson, Snorri Bergsson.

3. Styrkbeiðnir. Tekin fyrir að nýju styrkbeiðni frá Stefáni Kristjánssyni en hann 

sækir um ótilgreinda fjárhæð á Evrópumót einstaklinga í Istanbul. Ingvar Ásmundsson sækir einnig um styrk á sama mót. Samþykkt að styrkja Stefán um kr. 50.000.- og Ingvar um kr. 30.000.-

4. Önnur mál. 

- Rætt um komu Lanka en hann kemur til landsins 17. júní og fer af landi brott 29. júní. Setja þyrfti reglur um námskeiðin, þ.e. hverjir eigi rétt á að sækja námskeiðin, reglur um mætingu o.fl. Málið rætt áfram á milli funda.

- Helgi ræddi um þá skákmuni sem eru í vörslu Þjóðmenningarhússins. Munirnir geta verið þar áfram en kanna mætti aðra möguleika.

- Forsetinn ræddi um fjármögnunarmál sambandsins og hlúa þyrfti að styrktaraðilum. Forseti lagði til að skipaður yrði hópur sem kæmi fram með tillögur um framkvæmd fjáröflunar fyrir sambandið. Engin ákvörðun tekin og málinu frestað.

Fundi slitið kl. 20.00.

Ríkharður Sveinsson

--
2. fundur stjórnar S.Í. fimmtud. 22.5.´03 kl. 18.00.

Mætt: Stefán, Ásdís, Helgi, Þorfinnur, Páll, Ríkharður, Haraldur Baldursson.

1. Bréf og tilkynningar. 

Heimsmeistaramót barna og unglinga í Grikklandi 23. okt. - 2. nóv. Erindinu var vísað til æskulýðsnefndar.

Norðurlandamót kvenna - einstaklingskeppni verður haldið í Stokkhólmi 2.- 10. ágúst. Ákveðið að bjóða tveimur af sterkustu skákkonum landsins að taka þátt.

2. Landsmót í skólaskák.

Mótið fór fram í Vestmannaeyjum 15.- 18. maí. Dagur Arngrímsson sigraði Guðmund Kjartansson í aukakeppni um efsta sætið í eldri flokki. Þeir fengu 10 1/2 vinning af 11. Hjörtur Jóhannsson fékk 8 1/2 í 3. sæti.

Svanberg Már Pálsson sigraði í yngri flokki með 10 vinn. af 11. Hjörvar Steinn Grétarsson og Helgi Brynjarsson urðu í 2. - 3. sæti með 8 1/2 vinn.

SÍ hélt landsmótið í samvinnu við Skákskólann og heimamenn og komu ekki nein ágreiningsmál upp og framkvæmdin tókst vel. Heimamönnum færðar þakkir.

3. Heimsbikarmót.

Helgi og Hrannar fóru á fund hjá Atlantsáli. Dagsetning mótsins, ef af verður, 17. - 24. sept. Mótið getur teflst í Reykjavík eða á Akureyri og er fyrirkomulagið hugsað þannig að 32 keppendur (6 íslenskir) tefla m. útsláttarfyrirkomulagi. Þeir sem falla út í fyrstu umferð taka þátt í öðru móti sem fer fram samhliða Heimsbikarmótinu. Mögulegt er að skipta mótunum á milli sveitarfélaga. Ákveðið að taka saman upplýsingar um fjárhagsáætlun fyrir næsta fund en þá verður tekin ákvörðun um hvort af mótinu verður. Helgi og Hrannar vinna áfram í málinu með forseta og framkvæmdastjóra.

4. Vefmál.

Nefndin sem skipuð var á síðasta fundi telur að hægt sé að setja upp nýjan vef með litlum eða engum tilkostnaði og því er ekki nauðsynlegt að kaupa sér kerfi. Nefndin vinnur áfram í málinu.

5. Alþjóðlegt mót í Frakklandi.

TG fékk boð á mót í Saint Lo í Frakklandi sem síðan var vísað til S.Í. Samþykkt að vísa erindinu til TG sem hefur fullan ákvörðunarrétt um þátttökuna.

6. Önnur mál.

Forseti ræddi um nýjar hugmyndir sem gætu vakið athygli á skákinni sem getur hugsanlega auðveldað sambandinu fjáröflun. Ýmsar hugmyndir reifaðar. 

Fundargerð lesin upp og samþykkt.

Fundi slitið 19.27

Ríkharður Sveinsson

--

3. fundur stjórnar S.Í. fimmtud. 12.6.03. kl. 18.00

Mætt: Ásdís, Stefán, Bragi, Þorfinnur, Páll, Ríkharður.

Bréf og tilkynningar. 
Tilkynning um Norðurlandamót öldunga 11.- 19. 10. Íslandsmótið hefur ekki enn verið haldið en sigurvegari í því móti hefur á rétt á þátttöku. S.Í. hefur greitt ferðakostnað á Norðurlandamótið hin síðari ár. Beðið með að ákveða með þátttöku þar til Íslandsmótið hefur farið fram. Þátttaka í Íslandsmóti öldunga hefur verið slök hin síðari ár en skorað er á TG að reyna enn eina ferðina að lyfta mótinu upp.

Bréf frá Akureyrarbæ þar sem styrk til S.Í. v. Norðurlandamóts er hafnað.

FIDE Grand Prix. 
Ekki hefur enn borist formleg staðfesting frá FIDE við kröfum Íslendinga. Kostnaðaráætlun mótsins hljóðar uppá 3 millj. tap og vegur þar þyngst lækkun á tekjum v. gengissigs dollara. Ekki er unnt að taka ákvörðun um hvort af mótinu verður fyrr en búið er að fá staðfestingu frá FIDE og styrktaraðilum. Forseti vinnur áfram í málinu með framkvæmdastjóra. Mjög brýnt er að nefndin komi saman hið allra fyrsta. Umboð nefndarinnar endurnýjað og ákveðið að Stefán taki sæti í nefndinni og er hún þá skipuð auk Stefáns, Helgi Ól., Hrannar og Áskell Örn.

Íslandsmót Landsliðsflokkur – kvennaflokkur. 
Rætt um framkvæmd kvennaflokksins. Rætt um staðsetningu, en verið er að kanna sveitarfélög á höfuðborgarsvæðinu. Engin ákvörðun tekin en forseti og framkvæmdastjóri vinna áfram í að finna mótsstað.

Evrópumót landsliða. 
Bragi ræddi hugmyndir um val á keppendum. Bragi leggur til að 4 efstu skákmenn í landsliðsflokki myndu vinna sér sæti í landsliðið. 2 skákmenn yrðu síðan valdir af stjórn S.Í. Svipuð framkvæmd myndi gilda um kvennalandsliðið. Málinu frestað til næsta fundar.

Minningarmót um Guðmund Arnlaugsson. 
Stefnt að því að halda mótið í byrjun júlí. Helgi Ól. sér um val keppenda en að öðru leyti er málinu frestað þar til síðar.

Fyrir fundinum liggja 4 styrkbeiðnir. Ein umsókn fellur ekki að reglum um styrkveitingar og er henni því vísað frá. 
Dagur Arngrímsson sækir um 30.000.-

Stefán Kristjánsson sækir um 50.000.-

Bragi Þorfinnsson sækir um 60.000.- á tvö mót.

Svanberg Már Pálsson sækir um 30.000.-

Samþykkt að styrkja Braga um 50.000.- og Dag og Stefán um 30.000.- hvorn og Svanberg um 25.000.-

Önnur mál. 
Forseti ræddi um agamál í ferðum á skákmót á erlenda grundu. Málinu frestað til næsta fundar, en endurskoða mætti reglugerðina um keppnisferðir á vegum S.Í.

Fundargerð lesin upp og samþykkt.

Fundi slitið kl. 19.45.

Ríkharður Sveinsson

--

4. fundur stjórnar S.Í., 26. júní '03 kl. 18.07.

Mætt: Ásdís, Lilja, Stefán, Bragi, Þorfinnur, Ríkharður, Haraldur Blöndal, Páll, Haraldur Baldursson, Daði Örn.

1. Bréf og tilkynningar.

Arnar Gunnarsson og Davíð Kjartansson hafa verið útnefndir FIDE meistarar.

2. FIDE Grand Prix.

Forseti kynnti stöðu á Grand Prix mótinu. Nefndin hefur komið saman og bréfaskriftir hafa staðið yfir við FIDE. Ljóst þykir að ekki verði af mótinu í haust og líklegri tímasetning væri febrúar 2004. FIDE hefur ekki enn svarað kröfum Íslendinga og þá er enn eftir að taka endanlega ákvörðun um mótshaldið.

3. Styrkbeiðnir.

Arnar Gunnarsson, Jón Viktor Gunnarsson, Davíð Kjartansson, Magnús Örn Úlfarsson og Guðmundur Kjartansson sækja um styrki að fjárhæð 30-60 þús.

Nokkur umræða fór fram um hvernig ætti að forgangsraða styrkjum og einnig um fresti til að sækja um.

Samþykkt að veita neðangreindum aðilum styrk sem hér segir:

Arnar, 60 þús. á 3 mót, Jón Viktor 50 þús. á 2 mót, Magnús Örn, Davíð og Guðmundur 30 þús. á 1 mót hver.

4. Skákþing Íslands - Landsliðsflokkur karla og kvenna.

Góðar líkur eru á að mótið fari fram í Hafnarfirði. Reiknað er með því að mótið hefjist 24. ágúst og endi 4. sept. Verðlaun í karlaflokki verða óbreytt. Nokkur umræða fór fram um keppnisfyrirkomulagið og hve mörg sæti eigi að veita til setu í landsliði.

Samþykkt að keppendur verði 12 og tefli einfalda umferð. 2 efstu í landsliðsflokki vinna sér inn rétt í landsliði Íslands á EM 2003.

Ákveðið að kvennaflokkurinn fari fram samhliða landsliðsflokki. Teflt verður í meistaraflokki og opnum flokki ef aðstæður leyfa.

5. Norðurlandamót kvenna.

Guðfríður Lilja verður eini fulltrúi Íslands á NM því aðrar skákkonur eiga ekki 

heimangengt.

6. Fundur í Norræna skáksambandinu.

Boðað er til Norðurlandamóts 6. september en 2 keppendur frá Íslandi eiga rétt til þátttöku. Ákveðið að kanna áhuga skákmanna að fara á Norðurlandamótið.

Jafnframt er boðað til fundar í Norræna skáksambandinu. Ákveðið að skoða hvort eigi að senda fulltrúa á fundinn. Ákveðið að tilnefna Peter Heine Nielsen sem skákmann Norðurlanda.

7. Íslandsmót skákfélaga.

Rætt um keppnisstað. Komið hefur til tals að tefla í B&L eða MH. Minni kostnaður fylgir því að tefla í MH. Rætt um að fá kostnað greiddan verði fyrirtæki á almennum markaði fyrir valinu.

8. Helgarmót Landsvirkjunar.

Áhugi er fyrir hendi að tefla í haust fyrir austan. Tekið mjög jákvætt í málið.

9. Önnur mál.

Forseti ræddi lauslega um stefnumörkun sambandsins og nefndi hugmynd um að stjórnin héldi umræðudag. Hugmynd um 19.- 20. september og kanna stjórnarmenn þá dagsetningu.

Rætt um þátttöku barna á evrópu og heimsmeistaramótum, stigalágmörk o.fl.

Umræða um agamál frá síðasta fundi frestað til stefnumótunarinnar.

Fleira ekki rætt

Fundargerð lesin upp og samþykkt.

Fundi slitið kl. 19.55

Ríkharður Sveinsson 

--

5. fundur stjórnar S.Í., mánudag 28.7.03 kl. 18.00

Mætt: Ásdís, Stefán, Ríkharður, Bragi, Haraldur Blöndal, Helgi, Lilja, Haraldur Baldursson.

1. Fundargerð síðasta fundar. Í síðustu fundargerð láðist að geta um ályktun um 4. lið um Landsliðsflokk 2004. Eftirfarandi setningu er bætt við 4. lið.:

Stefnt að því að landsliðsflokkur 2004 fari fram um páska og verði þá keppt eftir útsláttarfyrirkomulagi.

2. Bréf og tilkynningar. Bréf v. Landsmóts UMFÍ 2004.

3. Rætt um dagsetningu á Íslandsmóti skákfélaga, en Evrópumót taflfélaga rekst á við Íslandsmótið. Ákveðið að keppnin hefjist 24.- 26. október. Kannað áfram með hentugt húsnæði.

4. Norðurlandamót einstaklinga. Kannað var með áhuga hjá sterkustu skákmönnum landsins. Ákveðið að Hannes Hlífar og Helgi Ólafsson taki þátt í Norðurlandamótinu fyrir Íslands hönd.

5. Skákþing Íslands, landsliðs- og kvennaflokkur. Nánast frágengið að mótin verði haldin í Hafnarfirði. Endanleg ákvörðun liggur fyrir á allra næstu dögum. Keppt verður í landsliðsflokki og meistaraflokki kvenna. 7 af 11 sem áttu rétt hafa svarað jákvætt. Búið að auglýsa umsóknarfrest til 5. ágúst fyrir áhugasama þátttakendur. Ákveðið að Ríkharður taki að sér skákstjórn.

6. Styrkbeiðni. Jón Garðar Viðarsson sækir um styrk að fjárhæð kr. 30.000 á skákmót í Hollandi. Samþykkt.

7. Önnur mál.

Arnar Gunnarsson náði 3ja og síðasta áfanga að alþjóðlegum titli og Bragi Þorfinnsson náði 2400 stigum og verður því útnefndur alþjóðlegur meistari á næsta FIDE þingi.

Helgi Ólafsson ræddi um Reykjavíkurskákmótið 2004 og minnti á að mótið á 40 ára afmæli. Ákveðið að skrifa TR bréf og kanna áhuga þeira á að taka þátt í móthaldinu. Rætt lauslega um mótshaldið, tímasetningu o.fl.

Stefnumótunarfundur stjórnar S.Í. Stefnt að 19.- 21. sept. í Húsafelli.

Evrópumót landsliða. Tilkynna þarf þátttöku f. 10. ágúst. Ákveðið að skrá kvenna og karlalið.

NM framhaldsskólasveita verður haldið í Reykjavík 29. - 31. ágúst. Teflt verður í Faxafeninu.

Forseti, Helgi Ól. og Sigurður Pétursson í Ísspor eru að vinna að uppstillingu á skákherbergi í Þjóðmenningarhúsinu. Stefnt að opnun innan tíðar þar sem fólk getur skoðað einvígisborðið og muni tengda einvíginu ´72. Ofangreindir aðilar vinna áfram í málinu.

Fundargerð lesin upp og samþykkt.

Fundi slitið 19.25.

Ríkharður Sveinsson

  

--

6. fundur stjórnar S.Í. 14.08.03 kl. 18.00

Mætt: Ásdís, Stefán, Páll, Bragi, Ríkharður, Ingvar, Þorfinnur, Daði Örn, Haraldur Baldursson.

1. Bréf og tilkynningar.

Bréf v. móts í Rússlandi.

2. Landsliðsflokkur.

Snorri Bergsson hefur tilkynnt að hann geti ekki tekið þátt í landsliðsflokki Ákveðið að bjóða Sævari Bjarnasyni þátttöku. 1. varamaður verður Áskell Örn Kárason og Guðmundur Halldórsson 2. varamaður. 

Teflt verður í Hafnarborg við Strandgötu 24.8. - 3.9.

3. Mótaáætlun

Mótanefnd kom saman og liggur tillaga frá henni fyrir. Áætlunin lögð fram til kynningar og verður sett á netið. Ýmsar athugasemdir gerðar. Lagt til að mótaáætlun verði búin til í apríl/maí eða strax að loknum aðalfundi framvegis.

4. Evrópumót öldunga.

Ingvar Ásmundsson hefur áhuga á að taka þátt í Evrópumóti öldunga. Kostnaður óverulegur. Ákveðið að bjóða Ingvari að taka þátt.

5, Íslandsmót skákfélaga.

Áskorun frá TG um að færa aftur dagsetningu á Íslandsmóti skákfélaga. Rök félagsins eru aðallega þau að mótið rekst á HM barna. Töluverðar umræður urðu um dagsetningar á Íslandsmótinu. Tillagan um frestum felld 2-3.

6. Stigalágmörk.

Æskulýðsnefnd hefur lagt fram tillögu um ný stigalágmörk.

1. Fulltrúar Íslands verða að uppfylla eftirfarandi stigalágmörk:

Drengir Stúlkur

Lágmarksstig Lágmarksstig

10 ára og yngri 1200 1100

11 - 12 ára 1400 1200

13 - 14 ára 1600 1300

15 - 16 ára 1800 1400

17 - 18 ára 2000 1500

19 - 20 ára 2100 1600

Lágmörkin lækka um 200 stig hjá drengjum og 100 stig hjá stúlkum. Rætt um að hafa ákvæði um virkni í skákmótum. Stigalágmörkin samþykkt. Rætt um undanþáguákvæði varðandi þá sem uppfylla ekki skilyrðin. Stjórn S.Í. er heimilt að veita undanþágu frá stigalágmörkum ef sérstaklega stendur á.

7. HM barna og unglinga.

Rætt um keppendafjöld á HM barna. Rætt um hugsanlega keppendur og fjárhagshliðina. Gert er ráð fyrir 4 keppendum skv. fjárhagsáætlun en áhugi er fyrir því að senda fleiri ef tekst að safna upp í kostnað. Ákveðið að senda 5 keppendur í 5 flokka og fleiri ef tekst að safna fé. 

8. FIDE Grand Prix.

Lögð fram fjárhagsáætlun. 

Samþykkt að fela undirbúningshópi að hefja undirbúning að mótinu á grundvelli fjárhagsáætlunar með það fyrir augum að mótið verði haldið í Reykjavík í byrjun febrúar 2004. Stefnt er að því að mótið verði ekki haldið með fjárhagslegum halla.

9. Tölvumál.

Forseta og framkvæmdastjóra falið að leita samninga við Gunnar Björnsson um eftirlit með skak.is. Samþykkt að S.Í. fjárfesti í ferðavél sem leigð verði út til skákmanna. Rætt um gagnagrunn skákmanna f. næsta ÍS.

Samþykkt að senda nýkjörnum heiðursfélögum TR árnaðaróskir.

Fundargerð lesin upp og samþykkt.

Fundi slitið kl. 21.05

Ríkharður Sveinsson

--

 7. fundur stjórnar S.Í. - 4.9.03. kl. 18.10

Mætt: Lilja, Ásdís, Bragi, Ríkharður, Daði Örn, Haraldur Baldursson, Ingvar Þór.

1. Bréf og tilkynningar.

Svar frá T.R. v. Reykjavíkurskákmótið. Félagið hafnar ekki þátttöku en óskar eftir nánari upplýsingum um umfang og hugmyndir S.Í. um mótshaldið.

Bréf frá Arnari Gunnarssyni þar sem hann gefur ástæður fyrir brotthvarfi úr skákmótum í Pardubice og Olomouc. Ásdís svarar Arnari og gengur frá styrk- og áfangagreiðslu v. eins skákmóts kr. 30 þús. og kr. 100 þús. v. áfangagreiðslu.

Bréf v. móts í Rússlandi. Ekki áhugi fyrir málinu og fr.kv.stj. svarar erindinu með varaforseta.

Tilkynning um fund Evrópuskáksambandsins Bragi athugar hvort hann geti setið fundinn en hann verður haldinn samhliða EM landsliða.

2. Íslandsmót skákfélaga.

Bréf dags. 1.9.03. frá Skákf. Hróknum um Íslandsmót skákfélaga lagt fram. Leggur Hrókurinn til að stofnaður verði vinnuhópur um keppnina sem eigi að gera tillögur um uppstokkun á ÍS. Þá gerir Hrókurinn athugasemdir um að tvö lið frá sama félagi séu í sömu deild og hafi ennfremur ákveðið að afsala sér þátttökurétti í I. og II: deild v. B og C liðs. 

Bragi og Daði Örn koma með tillögur um reglugerð um ÍS.

Lilja ætlar að ræða við hugsanlega styrktaraðila að ÍS. Þá var rætt um keppnisstað og fjölmiðlaumfjöllun.

Lagt fram bréf dags. 2.9.03. frá Skákfélaginu Hróknum um lögfræðiálit frá Árna Páli Árnasyni vegna reglna SÍ. um takmörkun á fjölda útlendinga í Íslandsmóti skákfélaga. Málinu frestað til næsta fundar.

3. Íslandsmót.

Hannes Hlífar Stefánsson er Íslandsmeistari í skák 2003 en hann hlaut 10 vinn. úr 11 skákum. Lilja Grétarsdóttir er Íslandsmeistari kvenna en Lenka Ptacnikova sigraði. Ákveðið að Ingvar Þór Jóhannesson og Sævar Bjarnason sem urðu jafnir í 3. sæti vinni sér báðir inn rétt til þátttöku í Landsliðsflokki 2004.

4. EM landsliða.

Bragi lagði fyrir fundinn tillögu um ferðakostnað landsliðsmanna, árangursþóknanir ofl. Þá var lagður fram listi með skákmönnum sem gefa kost á sér í landsliðið. Tilllaga um hlutfallsgreiðslur miðað við lengd móta til handa liðsmönnum og fararstjóra samþykkt. Ákveðið að velja liðið skv. FIDE stigum. Bragi gengur á listann. Samþ. að Bragi verði liðsstjóri.

5. HM barna og unglina.

Fjórir einstaklingar hafa gefið kost á sér sem fararstjórar á HM. Fimm keppendur verða lágmark sendir en verið er að athuga með aðra keppendur. Ákveðið að Helgi Ólafsson verði aðalfararstjóri. Ákvörðun um fleiri fararstjóra ekki tekinn á þessum fundi.

6. Önnur mál.

Rætt um væntanlegar stefnumörkunarfund SÍ. í Húsafelii 19.-20.9.

Menntaskólinn á Akureyri varð Norðurlandameistari í skák, en sveitin hlaut 11 vinn. af 16 og varð hærri á stigum en Svíþjóð.

Fundargerð lesin upp og samþykkt.

Fundi slitið kl. 19.53.

Ríkharður Sveinsson.

---

8. fundur stjórnar S.Í. 15. sept. 2003 kl. 18.10.

Mætt: Stefán, Lilja, Haraldur Blöndal, Daði, Bragi, Ásdís, Haraldur Baldursson.

1. Bréf Hróksins dags. 2. september 2003 með lögfræðiáliti. Stjórn S.Í. telur að hún hafi ekki vald til að breyta því fyrirkomulagi á Íslandsmóti skákfélaga sem aðalfundur samþykkti.

2. Íslandsmót skákfélaga. Samþykkt að fyrri hluti mótsins fari fram í Brimborg, ef samningar nást, annars í MH.

3. Bréf Hróksins dags. 1. sept. 2003 varðandi Íslandsmót skákfélaga. Nefnd til að endurskoða reglur um Íslandsmót skákfélaga verður skipuð á næsta fundi. Spurningu um flutning liða á milli deilda verður tekinn fyrir á næsta fundi í reglugerðardrögum og afgreitt þá.

Fundargerð lesin upp og samþykkt.

Fundi slitið kl. 19.45.

Bragi Kristjánsson

--

9. fundur stjórnar S.Í. 24. sept. kl. 18.10

Mætt: Ásdís, Bragi, Stefán, Ríkharður, Daði Örn, Páll, Þorfinnur, Haraldur Baldursson.

1. Reglugerð Í.S.

Lögð fram tillaga að reglugerð um Íslandsmót skákfélaga unnin af Braga Kristjánssyni og Daða Erni Jónssyni. Afgreiðslu frestað þar til síðar á fundinum.

2. Íslandsmót skákfélaga.

Ósk frá Hróknum um að seinni hluti Í.S. verði færður fram um eina viku eða til 27. - 28. febrúar í stað 5. - 6. mars. Dagsetningin rædd í tengslum við Reykjavíkurskákmótið. Samþykkt að fresta afgreiðslu málsins og óska eftir frekari upplýsingum um mót Hróksins. Forseti ræðir við Hrókinn og kannar áhuga Reykjavíkurfélaganna um aðkomu að Reykjavíkurskákmótinu.

Ákveðið að skipa eftirtalda í nefnd til að endurskoða reglur um Í.S.:

Áskell Örn Kárason, Jón Rögnvaldsson, Haraldur Baldursson formaður nefndarinnar, Torfi Leósson, Halldór Grétar Einarsson, Helgi Áss Grétarsson, Hrafn Jökulsson. Varamaður er Stefán Baldursson gefi einhver ofangreindra ekki kost á sér.

3. Vinnufundur.

Ekkert varð af fyrirhuguðum vinnufundi í Húsafelli. Vinna þarf að undirbúningi en fundarmenn voru sammála um að slíkur fundur væri æskilegur. Rætt um að skipa þurfi einstaklinga sem hafi forgöngu að ákveðnum málaflokkum. Stefnt að nýrri dagsetningu 7.- 8. nóvember og ákveðið að skipta málefnum á stjórnarmenn.

4. Heimsmeistaramót ungmenna.

Rætt um fararstjóramál, kostnaðarmál og fjármál. Samþykkt að Helgi Ólafsson og Páll Sigurðsson fari sem fararstjórar.

5. Reglugerð Í.S. - framhald.

Töluverðar umræður urðu um afgreiðslu á reglugerðinni og voru skiptar skoðanir á reglugerðinni. Forseti bar skilaboð Haraldar Blöndal sem óskaði eftir að afgreiðslunni yrði frestað, en sú tillaga var felld. Fundurinn samþykkti að taka reglugerðina til afgreiðslu og atkvæðagreiðslu. Reglugerðin borin upp með breytingum við 2., 3., 6. og 8. grein. Samþykkt samhljóða.

Fundargerðin lesin upp og samþykkt.

Fundi slitið kl. 20.35.

Ríkharður Sveinsson 

--

10. fundur stjórnar S.Í. 23. okt. 2003 kl. 18.10. 

Mætt: Ásdís, Stefán, Bragi, Ríkharður, Daði Örn, Haraldur Baldursson.

1. Bréf og tilkynningar. Bréf dags. 25.9. frá Hróknum þar sem skorað er á stjórn S.Í. að endurskoða afstöðu sína varðandi brotthvarf sveita Hróksins úr Í.S. Framkvæmdastjóri hefur nú þegar svarað erindinu.

2. Íslandsmót skákfélaga. Undirbúningur er á lokastigi. Rætt um ýmsa þætti varðandi framkvæmdina. Nauðsynlegt er að skipa varamann í mótsnefndina. Samþykkt að tilnefna Braga Kristjánsson varamann.

3. Grand Prix 2004. Hugmynd er að halda mótið án samstarfs við FIDE. Mótið yrði haldið á eftir Reykjavíkurskákmótinu og væri hluti af skákhátíð sem haldin yrði um þetta leyti. Atlantsál hafa gefið vilyrði fyrir fjárstuðningi en ýmsir lausir endar eru í málinu. Forseti vinnur áfram í málinu ásamt Helga Ól. en engin frekari ákvörðun tekin.

4. Reykjavíkurskákmótið. Skipa þarf mótsnefnd. Ákveðið að bjóða Reykjavíkurfélögunum að tilnefna fulltrúa í nefndina. Frestað til næsta fundar.

5. Heimasíða S.Í. Heimasíðan er í ólagi og ekki komin ný. Ríkharður gengur í málið.

6. Styrkbeiðnir. Styrkbeiðnir frá Róberti Harðarsyni og Ingvari Ásmundssyni. Róbert á mót í Dóminíska lýðveldinu og Ingvar á Heimsmeistaramót öldunga í Þýskalandi. Róbert uppfyllir ekki skilyrði þess að fá styrk og er umsókn hans því hafnað. Samþ. að styrkja Ingvar um kr. 30.000.-

7. Önnur mál.
Haraldur ræddi um töfludráttin á Í.S.
Ísland lenti í 26. sæti af 33 á EM landsliða með 8 stig en 15 vinninga. Bestum árangri náðu Þröstur Þórhallsson og Stefán Kristjánsson 3 1/2 vinn af 7. Bragi Þorfinnsson fékk 2 1/2 af 7, Jón Viktor Gunnarsson 2 af 7 en Björn Þorfinnsson 1 1/2 af 4.

Fundargerð lesin upp og samþykkt.
Fundi slitið kl. 19.40.
Ríkharður Sveinsson

--

12. fundur stjórnar S.Í. þriðjud. 11.11.03. kl. 17.10. 

Mætt: Ásdís, Ríkharður, Stefán, Helgi Ól., Haraldur Baldursson, Páll, Daði Örn.

1. Viðbrögð stjórnar við kæru Hróksins.
Haraldur Blöndal og Bragi Kristjánsson óska eftir bókun: Þeir telji ekki rétt að taka þátt í fundinum þar sem þeir séu of tengdir málinu.

Lögð fram drög að greinargerð S.Í. sem lögð verður fyrir dómstól S.Í., sem
kemur saman síðar í dag.

Greinargerðin samþykkt með smávægilegum breytingum. Forseta falið að ganga frá endanlegri greinargerð og leggja hana fyrir dómstólinn.

Fundargerð lesin upp og samþykkt.
Fundi slitið kl. 12.56.
Ríkharður Sveinsson

--

 13. fundur stjórnar S.Í. fimmtud. 13.11.03 kl. 18.00. 

Mætt: Ásdís, Stefán, Helgi, Bragi, Daði Örn, Ríkharður, Lilja, Haraldur Baldursson.

1. Greinargerð til dómstólsins.
Greinargerðin, sem samþykkt var á síðasta fundi var ekki lögð fyrir fundinn er forseti óskaði eftir fresti við dómstólinn. Samþykkt að Kristján Stefánsson mæti fyrir hönd stjórnarinnar og kynnir afstöðu S.Í. 

2. Bréf og tilkynningar.
Lagt fram bréf Þorsteins Þorsteinssonar þar sem hann gerir grein fyrir atkvæði sínu í úrskurði mótsstjórnar Í.S.

Lagt fram bréf þar sem óskað er eftir tilboðum í að halda Norðurlandamót 2005.

Auglýsing um Evrópukeppni öldungasveita. Málið kynnt fyrir þeim sem gætu myndað sveit.

Auglýsing um Ólympíumótið, sem haldið verður í október 2004 á Mallorka.

3. Reykjavíkurskákmótið 2004.
Helgi kynnti stöðuna á Reykjavíkurskákmótinu, sérstaklega dagsetningar og tengsl mótsins við alþjóðlegt atskákmót sem haldið yrði að loknu Reykjavíkurskákmóti. Stefnt er að því að halda Reykjavíkurskákmótið 7.- 16. mars og alþjóðlegt atskákmót 17. - 21. mars. Samþykkt mótsnefnd: Stefán Baldursson, Bragi Kristjánsson, Helgi Ólafsson, Daði Örn Jónsson, Lilja, Guðmundur G. Þórarinsson, Einar S. Einarsson. Frá T.R. kemur Torfi Leósson, en ekki ljóst hvort önnur félög tilnefni menn í nefndina. Nefndarmenn eru tilnefndir með fyrirvara um samþykki þeirra sem ekki voru á fundinum.

4. HM barna og unglinga.
Rætt um fararstjóramál á HM barna og unglinga, kostnaðarhliðina og fl. Málinu frestað.

5. Íslandsmótið í atskák.
Undanrásir verða haldnar föstudag 28. nóv. og 30. nóv. Verðlaun verða óbreytt. Rætt um að breyta fyrirkomulaginu. Ríkharður sér um skákstjórn.

6. Jólafundur. Rætt um að halda stefnumótunarfund fyrir jólafundinn. Stefnt að 13. desember.

Fundargerð lesin upp og samþykkt.
Fundi slitið kl. 19.56.
Ríkharður Sveinsson 

--

14. fundur stjórnar S.Í. Fimmtudaginn 11. des. 2003 kl. 18.00. 

Mætt: Stefán, Lilja, Helgi, Daði, Þorfinnur, Bragi, Ásdís, Ríkharður, Páll.

1. Bréf og tilkynningar. Ályktun aðalfundar félags stórmeistara, dags. 15. nóv. sl. lögð fram.

2. Skákþing Íslands 2004. Rætt um fyrirkomulag á Skákþingi Íslands 2004. Bragi kemur með tillögur á 1. fund á nýju ári.

3. Reykjavíkurskákmótið. Forseti ræddi um stöðu á Reykjavíkurskákmótinu og atskákmótinu, sem fyrirhugað er eftir Reykjavíkurmótið og fund við RUV og Atlantsál. Samningaviðræður standa yfir og allar líkur á að af atskákmótinu verði. Samþykkt að mótsnefnd Reykjavíkurmótsins fari einnig með framkvæmd atskákmótsins ef af því verður.

4. Úrskurður Dómstóls S.Í. Dómstóll S.Í. hefur fellt úrskurð um að mótsstjórn Í.S. skuli koma saman og fella úrskurð að nýju með Einar S. Einarsson innanborðs.

5. Stefnumótun. Forseti kynnti helstu málaflokka sem hann leggur til að fái meiri umræðu:
- Rætt um fjáröflun. Lilja leiðir málaflokkinn.
- Rætt um kynningarmál. Daði Örn leiðir málaflokkinn.

Innskot: Tilnefningar til skákmanns ársins: Arnar E. Gunnarsson, Bragi Þorfinnsson, Hannes H Stefánsson, Ingvar Ásmundsson og Ingvar Þór Jóhannesson.
Tilnefningar til efnilegasta skákmanns ársins: Björn Ívar Karlsson, Dagur Arngrímsson, Guðmundur Kjartansson, Hallgerður Þorsteinsdóttir, Hjörvar Steinn Grétarsson og Svanberg Már Pálsson. Tillögurnar samþykktar.

- Rætt um mótahald og ýmis mál. Forseti leiðir málaflokkinn.

Fundargerð lesin upp og samþykkt.

Fundi slitið 20.53.
Ríkharður Sveinsson

--

15. fundur stjórnar S.Í. fimmtud. 8. jan. 2004 kl. 18.00. 

Mætt: Stefán, Helgi, Daði, Lilja, Þorfinnur, Ríkharður, Ásdís, Páll, Bragi, Haraldur Bald.

1. Bréf og tilkynningar.
Samþykkt að T.G. haldi Íslandsmót unglingasveita taflfélaganna skv. erindi frá félaginu.

Erindi frá T.G. v. Íslandsmóts öldunga. Félagið býðst undan því að halda mótið. Málinu frestað.

Bréf frá Kasparov v. útgáfu bókar frá honum.

Lögð fram yfirlýsing frá Þorsteini Þorsteinssyni, Þráni Guðmundssyni og Einari S. Einarssyni v. skoðunar þeirra á 19. og 20. gr. 3 kafla laga S.Í. um Í.S.

Lagður fram úrskurður mótsstjórnar Í.S. d. 30.12.03 og kæra Hróksins á úrskurðinum d. 2.1.04.

2. Kæra Hróksins.
Kæran lögð fram og vísað til Dómstóls S.Í.

3. Íslandsmót um páska.
Orkuveita Reykjavíkur hefur lýst áhuga á að hýsa Íslandsmót um páska og styrkja mótshaldið. Samþykkt að Íslandsmótið verði haldið í Orkuveitunni, þ.e. Landsliðsflokkur, Íslandsmót kvenna, Áskorendaflokkur og Unglingaflokkur 1. - 12. apríl.
Tímamörk. 1 klst. og 40 mín + 30 sek. á leik fyrstu 40 leiki, 30 mín. + 30 sek. á leik til að ljúka. Ef menn eru jafnir eru tefldar 2 skákir 15 mín. + 10 sek. en síðan bráðabani 3 mín. + 10 sek. á leik. 
Keppendum í Landsliðsflokki verður raðað í röð skv. íslenskum skákstigum, teflir 1 við nr. 9, 2 við nr. 10 o.s.frv. skv. útsláttarkerfi. 
Tefldar verða 9 umferðir í Áskorendaflokki, engar atskákir. Verðlaun verða 490 þús. í Landsliðsflokki, kr. 70 þús. í kvennaflokki og kr. 45 þús. í Áskorendaflokki og farmiði í unglingaflokki.
Ákveðið að senda rétthöfum bréf um þátttöku.

4. EM öldunga - sveitakeppni.
Sveitakeppni öldunga verður haldin í febrúar í Dresden í Þýskalandi. Áhugi er fyrir því að senda sveit til þátttöku. S.Í. kemur að fjársöfnun.

5. Íslandsmót skákfélaga - seinni hluti.
Rætt um mótsstað. Ákveðið að mótið fari fram í MH nema annar álitlegur kostur bjóðist.

6. NM einstaklinga.
Mótið fer fram 19. - 22. febrúar í Svíþjóð. Keppendur skv. stigum verða:
A. Halldór B Halldórsson og Björn Ívar Karlsson
B. Hilmar Þorsteinsson og Ágúst B. Björnsson
C. Atli Freyr Kristjánsson og Alex C. Orrason
D. Helgi Brynjarsson og Sverrir Þorgeirsson
E. Hjörvar Steinn Grétarsson og Svanberg Már Pálsson

Fararstjórar verða Haraldur og Páll.

7. Styrkbeiðnir.
Sævar Bjarnason sækir um styrk á Aeroflot Open
Guðmundur Kjartansson sækir um styrk kr. 35. þús. á Aeroflot Open
Dagur Arngrímsson sækur um styrk kr. 30 þús. á Aeroflot Open.
Samþykktir styrkir kr. 30. þús. á mann.

8. Önnur mál.
Reykjavíkurskákmót og Atskákmót.
Búið er að skrifa undir samning við Atlantsál. Framkvæmd mótsins er í höndum mótsstjórnar.

Íslenska sendiráðið í Bretlandi verður með kynningu á bók um einvígið ´72. Sendiráðið óskar eftir fulltrúa frá S.Í. Ákveðið að bjóða Guðmundi G. Þórarinssyni að fara ef kostnaður fæst greiddur.

Kvennalandsliðið
Rætt um landsliðsþjálfara kvenna. Málinu frestað.

Páll ræddi um kostnað v. stigareikning til FIDE. Rætt um að kynna félögunum þennan kostnað.

Fundargerð lesin upp og samþ. 
Fundi slitið kl. 20.40.
Ríkharður Sveinsson

--

16. fundur stjórnar S.Í. 5. feb. 2004 kl. 18.20.

Mætt: Stefán, Ásdís, Páll, Bragi, Ríkharður, Helgi, Haraldur Baldursson.

1. Bréf og tilkynningar.
Lagður fram samningur Icelandair og S.Í.
Lagt fram bréf frá Utanríkisráðuneytinu ásamt bréfi frá ræðismanni Íslands í Ísrael þar sem Íslendingum er boðið að senda u-20 lið til landskeppni í Ísrael. Málinu frestað.
Boð á HM 18 ára og yngri í Frakklandi 2005.
Boð á Ólympíumót 16 ára og yngri á Indlandi.
Lagt fyrir fundinn netpóstur frá Skákfélagi Akureyrar v. Íslandsmóts barna. Ásdís svarar erindinu.

2. Skákþing Íslands - landsliðsflokkur.
Ákveðið að Ríkharður verði skákstjóri og finnur hann með sér aðstoðarmenn. Ákveðið að öldungaflokkur verði háður samtímis landsliðsflokki. Keppt verður í sér flokki ef keppendur verða a.m.k. 8.

7 af 13 sem eiga rétt á þátttöku í landsliðsflokki hafa svarað jákvætt. Ákveðið að auglýsa eftir áhugasömum keppendum. Rætt um skákskýringar og beinar útsendingar.

3. Styrkbeiðni.
Sótt er um kr. 80.000 f.h. skáksveitar öldunga á EM öldunga. Samþykkt að veita kr. 60.000.- í styrk enda er hér um landslið að ræða. Skáksambandið mælist til að keppendur taki þátt í öldungaflokki á Skákþingi Íslands um páska.

4. Dómstóll S.Í.
Allir aðildar Dómstóls S.Í. utan einn, Ólaf H. Ólafsson, hafa lýst sig vanhæfa til að fjalla um kæru Hróksins dags. 2. jan. 2004. Stjórn S.Í. skipar Steingrím Gaut Kristjánsson (formaður) og Sigurð Georgsson, en Hlíðar Þór Hreinsson til vara í Dómstól S.Í. til að fjalla um kæruna.

5. Stefnumótun stjórnar.
Forseti kynnti til umræðu stefnumörkun sambandsins. Rætt um ýmis mál s.s. lagamál, móta-og kynningarmál.

6. Önnur mál.
Fundur verður haldinn í Svíþjóð á sama tíma og NM einstaklingskeppni. Haraldur situr fundinn.
Haraldur greindi frá því að nefndin um endurskoðun á reglum og reglugerð Íslandsmóts skákfélaga hyggst koma öll saman og ræða hugmyndir að breytingu á keppninni.

Fundargerð lesin upp og samþykkt.
Fundi slitið kl. 20.06.
Ríkharður Sveinsson

  

  

